
La yãmb sã n na n kos Wẽnde, bɩ y kos-A Al-
fɩrdaoosã

Yii a ʿƲbaadat ɭbn Aṣ-Ṣaamit nengẽ, (Wẽnd yard be a yĩnga) tɩ Wẽnd Tẽn-tʋʋmã (Wẽnd
pʋʋsg lɑ A tɩlgr be ɑ yĩngɑ) a yeelame: «Arzãnã pʋgẽ, dargε koabg n be beenẽ, dargε a
yiib ne a to sʋk fãa, yaa wala sẽn be saasã la Tẽngã sʋka, la Al-fɩrdaoosã yẽnda n zẽk n
yɩɩd-b fãa, arzãnã ko-sood a naasã me yaa beenẽ la a pusd n yita, la yẽnda yĩngr la ʿAl-

aršã be, La yãmb sã n na n kos Wẽnde, bɩ y kos-A Al-fɩrdaoosã».
[Naṣʋn Ṣahɩɩhʋn (Gom-sikdem sẽn manege)] [A At-tirmiiziy n togs-a]

Nabiyaamã (Wẽnd pʋʋsg lɑ A tɩlgr be ɑ yĩngɑ) kõo kibare, tɩ arzãnã pʋgẽ dargε koabg n be
beenẽ, dargε a yiib ne a to sʋk fãa vɩʋʋgã yaa wala sẽn be saasã ne Tẽngã sʋka, la arzãnã
dargε sẽn tʋg n zẽk n yɩɩdã yaa Al-fɩdaoose arzãnã, yaa beenẽ me la arzãn ko-sood a naasã
bunda, la Al-fɩrdaoosã yĩngr me la ʾAl-aršã be; rẽnd y sã n na n kos Wẽnde, bɩ y kos-a Al-
fɩrdaoosa, bala Al-fɩdraoosã zĩigẽ bee arzãn-rãmbã fãa yĩngri.

